ABSTRAK

Pangaktifan deui reaktor nuklir nu dilakukeun ku Korea Utara jeung deui ngarah kana pangwangunan industri sanjata nuklir atos janteun perkawis nu utami di kawasan Asia Timur, khususna kana re-unifikasi Korea nu tos lami dilakonan ku kadua Korea. Perkawis eta tos janteun hiji hambatan dina upaya re-unifikasi Korea. Hal anu nimbulkeun kapanasaran kanggo nalungtik ieu masalah nyaeta: Naon nu nyababkeun Korea Utara ngaktifkeun deui reaktor nuklirna? Sarta Kumaha pangaruhna nu ditimbulkeun dina pengaktifan deui reaktor nuklir Korea Utara eta kana re-unifikasi Korea.
Nu janteun udagan panalungtikan ieu nyaeta hoyong terang, ngaeksplorasi sarta ngadeskripsikeun pangaktifan deui reaktor nuklir anu dilakukeun ku Korea Utara. Salajeungna oge hoyong apal, paham tur ngadeskripsikeun kumaha pangaruhna kana re-unifikasi Korea. Sedengkeun mangfaat atanapi gunana panalungtikan ieu nyaeta sacara teoritis, panalungtikan ieu dihareupkeun mangfaat kanggo nambihan elmu pangaweruh ngenaan Hubungan Internasional, khususna nu nyangkut Politik Internasional.
Metoda nu digunakeun dina panalungtikan ieu nyaeta deskripsi nu ngagaduhan udagan kanggo ngagambarkeun hiji kaayaan dina hal ieu pangaruh pangaktifan deui reaktor nuklir nu dilakukeun ku Korea Utara kana upaya re-unifiksi Korea sacara sistematis pikeun ditalungtik tur dipilarian solusina. Deskripsi nyaeta upaya dina ngawaler patarosan saha, naon, dimana, iraha atanapi sabaraha, janteun mangrupikeun upaya ngalaporkeun naon nu kajadian.

Hasil dina panalungtikan ieu nyaeta: Upami Korea Utara tetep ngaktifkeun deui reaktor nuklirna sareng deui ngarah kana pangwangunan sanjata nuklir mangkana re-unifikasi nu tos lami dilakukeun bakal kahambat, kumargi Korea Selatan ngaraos ka ancam ku program nuklir Korea Utara ieu.

